
Shqipëria (Tier 2) 
  
Shqipëria eshtë një vend burimi për trafikimin e grave dhe fëmijëve për qëllim 
shfrytëzimi seksual dhe pune të detyruar, kryesisht në Greqi dhe Itali, dhe në një masë më 
të vogël në Mbretërinë e Bashkuar, Francë dhe Hollandë. Fëmijët, veçanërisht ata të 
komunitit Rom dhe Egjiptian, trafikohen ne vënde të tjera të detyruar për të lypur. 
Ekspertë rajonalë dhe ndërkombëtarë konsiderojnë që Shqipëria ka shënuar një zbritje të 
rëndësishme në aktivitetin e tranzitit për në Evropën Perëndimore.  
  
Qeveria Shqiptare nuk i përmbush plotësisht standartet minimale për eleminimin e 
trafikimit, megjithatë ajo ka ndërmarre përpjekje serioze për ta bërë një gjë të tillë.  
Arrestimet dhe ndjekjet penale për vepra të lidhura me trafikimin janë rritur në mënyrë të 
dukshme, dhe qeveria e vazhdoi parandalimin e trafikimit me skafe përmes Adriatikut. 
Qeveria përmirësoi monitorimin e zyrtarëve të përfshirë në trafikim, megjithatë ajo duhet 
të ndërmarrë hapa të mëtejshëm për të ndjekur penalisht dhe dënuar zyrtarë të 
administratës që bashkëpunojnë në krim, si dhe të përmirësojë programet e saj të 
parandalimit dhe ri-integrimit.  
  
Ndjekja Penale 
  
Legjislacioni shqiptar e ndalon trafikimin e personave me qëllim shfrytezimin seksual 
dhe punën e detyruar, me dënime deri me 15 vjet burgim, me maksimum burgim të 
përjetshëm për rrethana renduese. Ne vitin 2003, qeveria arrestoi 317 të dyshuar për 
krime te lidhura me trafikimin, dhe në 75 nga 102 raste dënimesh, u dhanë vendime me 
nga dy deri në mbi dhjet vjet burgim.  Disa nga këto raste ishin rezultat i angazhimit të 
Qeverisë ne Operacionin Mirage II, nje operacion i koordinuar ndërkombëtar për 
zbatimin e ligjit. Disa gjykata liruan trafikantë të dënuar ndërkohë që prisnin gjykimin në 
apel pa ofruar mbrojtje për dëshmitarët dhe viktimat. Korrupsioni i lidhur me trafikimin 
ishte problem; qeveria arrestoi katër oficerë policie për akuza të ngjashme si dhe hetoi 11 
raste të përfshirjes së policisë në trafikim.  Në një operacion të perbashkët italo-shqiptar 
kundër nje grupi trafikantësh fëmijësh, u arrestuan dhe u ndaluan në paraburgim 16 të 
dyshuar, përfshi oficerë të lartë doganash dhe të agjensive ligjzbatuese. Qeveria iu 
kundërvu trafikimit përmes Task Forcës së Krimit të Organizuar, nje strukturë e përbërë 
nga policë dhe prokurorë të përzgjedhur. Kufijtë shqiptarë mbeten porozë, megjithëse 
qeveria vazhdoi të përminte ndalimet në portet kryesore hyrëse dhe dalëse në vend. 
Qendra e Antitrafikut në Vlorë (QATV) u vu në funksionim për mbledhjen e 
informacionit dhe dhënien e përgjigjeve rajonale kundër trafikimit.  
  
Mbrojtja 
Qeveria ofroi disa objekte si dhe personel per të ndihmuar viktimat e trafikimit. Në 
Korrik 2003, Qeveria filloi funksionimin e Qendrës Kombëtare të Pranimit për viktima 
në moshë madhore dhe fëmijë, e njohur me parë si Qendra e Linzës. Policia, në raste të 
caktuara, referoi viktima në një strehë të një OJQ-je në Vlorë, e cila gjatë vitit 2003 i 
ofroi ndihmë 231 viktimave. Në shumicën e rasteve policia ekzaminoi viktimat në rajonet 
e policisë dhe ua percolli ato strehëzave.  Policia, përmes një sistemi referues të 
centralizuar, ia percolli viktimat IOM-it për ekzaminim fillestar dhe me pas, një strehe të 



përshtatshme apo një organizate ndërkombëtare për përkujdesje të mëtejshme. Në 
prefekturat e largëta, strehëzat mungonin dhe viktimat e trafikut në raste të caktuara u 
mbajtën në ambiente të mbipopulluara dhe johigjienike ne pritje të transportimit për në 
streheza. Qeveria, ndërsa finalizoi miratimin e një legjislacioni të ri për mbrojtjen e 
dëshmitarëve, nënshkroi një memorandum mirëkuptimi me Organizatën për Siguri dhe 
Bashkëpunim në Europë (OSBE) dhe me nje sërë OJQ-sh per mbrojtje të përkoshme të 
dëshmitarëve. Sipas kësaj marrëveshjeje, gjatë vitit 2003, u rivendosën në vende të treta 
pesë dëshmitarë.   
  
Parandalimi 
Qeveria drejtoi pak programe parandalimi, duke u mbështetur në OJQ dhe organizata 
ndërkombëtare për të realizuar një veprimtari të tillë. Ministria e Arsimit dhe IOM 
realizuan së bashku dy udhëzues ndërgjegjësimi për shkollat e mesme. Në fazën e parë të 
programit u mbuluan 36 shkolla në rajone të rrezikuara. Qeveria krijoi një grup pune për 
trafikimin e fëmijeve, i cili përpiloi një strategji kombëtare mbi trafikimin e fëmijëve si 
dhe përgatiti një projekt memorandum mirëkuptimi me Greqinë në përgatitje për 
riatdhesimin e fëmijëve viktima të trafikut gjatë Lojrave Olimpike 2004.  
 


